


განმარტებითი ბარათი 
„საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული სსიპ − ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის მიერ მომსახურების გაწევის ვადის, სახეების, საფასურის გადახდისა და გადახდილი საფასურის დაბრუნების წესის დამტკიცების შესახებ‘‘ საქართველოს მთავრობის 2015 წლის 14 სექტემბრის №468 დადგენილებაში ცვლილების შეტანის თაობაზე‘‘

საქართველოს მთავრობის დადგენილების პროექტზე:

ინფორმაცია სამართლებრივი აქტის პროექტის შესახებ

„საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული სსიპ − ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის მიერ მომსახურების გაწევის ვადის, სახეების, საფასურის გადახდისა და გადახდილი საფასურის დაბრუნების წესის დამტკიცების შესახებ‘‘ საქართველოს მთავრობის 2015 წლის 14 სექტემბრის №468 დადგენილებაში ცვლილების შეტანის თაობაზე‘‘ საქართველოს მთავრობის დადგენილების ცვლილების პროექტი მიზნად ისახავს ცენტრის მიერ გასაწევი მომსახურების ჩამონათვალს, ქვეყანაში არსებული ეპიდემიური მდგომარეობიდან გამომდინარე დაემატოს „ახალი კორონავირუსით  (SARS-CoV-2) გამოწვეული ინფექციის (COVID-19) ტესტირება“, რომელიც საშუალებას მისცემს დაინტერესბულ პირებს, მათ შორის უცხო ქვეყნის მოქალაქეებსა და წარმომადგენლობებს, მიიღოს მაღალი ხარისხის, სანდო მომსახურება, ასევე დაჩქარებული ტესტირება საშუალებას მისცემს მოკლე დროში მიიღოს დაჩქარებული, მაღალი ხარისხის მომსახურება.
ამასთანავე პროექტში მითითებულია, რომ დადგენილების პირველი მუხლის პირველი პუნქტის „ა“ ქვეპუნქტით დამტკიცებული  №1 დანართის  141-ე - 145-ე გრაფებით განსაზღვრული ტესტირება უფასოა სახელმწიფო პროგრამების ფარგლებში და საქართველოს მთავრობის მიერ განსაზღვრულ შემთხვევებში.

	ახალი კორონავირუსით  (SARS-CoV-2) გამოწვეული ინფექციის (COVID-19) ტესტირების სამუშაოს ღირებულება
	ღირებულება (ლარი)



	141
	PCR. SarsCoV2.1
	პჯრ რეალურ დროში კორონავირუსის  დეტექციისთვის (SARS CoV2 RT PCR არაუმეტეს 6 საათისა) 
	320.00

	142
	PCR. SarsCoV2.2
	პჯრ რეალურ დროში კორონავირუსის დეტექციისთვის (SARS CoV2 RT PCR) მასალის აღების გათვალისწინებით
	250.00

	143
	Serology. SarsCoV2.Ab
	კორონავირუსის სეროლოგიურ მარკერებზე კვლევა (თითო მარკერი) 
	70.00

	144
	RDT. Coronavirus.Ab
	სწრაფი ტესტირება  კორონავირუსის მიმართ ანტისხეულებზე 
	70.00

	145
	RDT. Coronavirus.Ag
	სწრაფი ტესტირება კორონავირუსის მიმართ ანტიგენზე 
	90.00

პროექტის მიღებით გამოწვეული საფინანსო-ეკონომიკური შედეგების გაანგარიშება
დადგენილების პროექტის მიღება არ გამოიწვევს ხარჯების გამოყოფას სახელმწიფო ბიუჯეტიდან.
პროექტის მოსალოდნელი შედეგები
	დადგენილებაში კონკრეტული ცვლილებების შეტანის შედეგად მნიშვნელოვნად გაიზრდება ქვეყანაში „ახალი კორონავირუსით  (SARS-CoV-2) გამოწვეული ინფექციის (COVID-19) ტესტირებულთა რიცხვი და ასევე შესაძლებელი იქნება დროის მოკლე მონაკვეთში მიიღოს ტესტირების მსურველმა პირმა, მათ შორის უცხო ქვეყნის მოქალაქეებმა და წარმომადგენლობებმა სწორი ტესტირების შედეგი.
პროექტის განხორციელების ვადები
	დადგენილება ამოქმედდება გამოქვეყნებისთანავე.

პროექტის ავტორი და წარმდგენი
	დადგენილების პროექტის ავტორია საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული სსიპ - ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრი.
დადგენილების პროექტის წარმდგენია საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო.




